
HUDUDLARNI IJTIMOIY-
IQTISODIY RIVOJLANTIRISHDAGI 
NOMUTANOSIBLIKLARNI BAHOLASH: 
KOGNITIV VA EKONOMETRIK 
MODELLASHTIRISH YONDASHUVI
Madaminov Sardorbek Qadamovich 
Abu Rayhon Beruniy nomidagi Urganch davlat universiteti, 
“Iqtisodiyot” kafedrasi tayanch doktoranti
ORCID: 0009-0004-2111-1188
sardorbek.madminov@urdu.uz

Annotatsiya. Ushbu maqolada O‘zbekiston Respublikasi hududlarining ijtimoiy-iqtisodiy rivojlanishini ba-
holashda kognitiv va ekonometrik modellashtirish yondashuvlari uyg‘un holda qo‘llanilgan. Tadqiqot doirasida 
8 ta omil komponenti — iqtisodiy faollik, raqamlashtirish, ishsizlik, ta’lim, sanoatlashuv, daromadlar, tibbiyot va 
qurilish tanlanib, Lotsman modeli hamda Pirson korrelyatsiya mezoni asosida integral baholash amalga oshiril-
gan. 2023–2024-yillarga oid statistik ma’lumotlar asosida O‘zbekistonning 14 ta hududi bo‘yicha hisob-kitoblar 
bajarilgan. Natijalar Navoiy va Sirdaryo viloyatlari yuqori rivojlanish salohiyatiga ega ekanini, Toshkent shahri 
va Farg‘ona viloyatida esa iqtisodiy omillarning ijtimoiy-iqtisodiy rivojlanishga ta’siri nisbatan cheklanganligini 
ko‘rsatdi. Ishlab chiqilgan model hududiy siyosatni takomillashtirishda samarali tahliliy vosita sifatida tavsiya 
etiladi.

Kalit so‘zlar: ijtimoiy-iqtisodiy rivojlanish, hududiy nomutanosiblik, kognitiv modellashtirish, ekonometrik 
baholash, Lotsman modeli, Pirson korrelyatsiyasi, omil komponentlari, O‘zbekiston hududlari.

Abstract. This article applies an integrated approach combining cognitive and econometric modeling to 
assess the socio-economic development of the regions of the Republic of Uzbekistan. Within the framework 
of the study, eight key factor components were selected, including economic activity, digitalization, unemploy-
ment, education, industrialization, income, healthcare, and construction. An integral assessment was conduct-
ed based on the Lotsman model and the Pearson correlation criterion. Calculations were carried out for 14 
regions of Uzbekistan using statistical data for 2023–2024. The results indicate that the Navoi and Syrdarya 
regions demonstrate high development potential, while in Tashkent city and the Fergana region the influence 
of economic factors on socio-economic development appears relatively limited. The proposed model is recom-
mended as an effective analytical tool for improving regional policy.

Keywords: socio-economic development, regional disparities, cognitive modeling, econometric assess-
ment, Lotsman model, Pearson correlation, factor components, regions of Uzbekistan.

Аннотация. В данной статье применяется комплексный подход, основанный на сочетании 
когнитивного и эконометрического моделирования, для оценки социально-экономического развития 
регионов Республики Узбекистан. В рамках исследования выделены 8 ключевых факторных компонентов: 
экономическая активность, цифровизация, безработица, образование, индустриализация, доходы, 
здравоохранение и строительство. Интегральная оценка проведена на основе модели Лоцмана и критерия 
корреляции Пирсона. Расчёты выполнены по 14 регионам Узбекистана на основе статистических данных 
за 2023–2024 годы. Результаты показали, что Навоийская и Сырдарьинская области обладают высоким 
потенциалом развития, тогда как в городе Ташкенте и Ферганской области влияние экономических 
факторов на социально-экономическое развитие является относительно ограниченным. Разработанная 
модель рекомендуется в качестве эффективного аналитического инструмента для совершенствования 
региональной политики.

Ключевые слова: социально-экономическое развитие, региональные диспропорции, когнитивное 
моделирование, эконометрическая оценка, модель Лоцмана, корреляция Пирсона, факторные 
компоненты, регионы Узбекистана.

K I R I S H
Har bir davlatning barqaror va inklyuziv taraqqiyoti uning alohida hududlari qanday rivojlanayotgani bilan cham-

barchas bog‘liq. O‘zbekiston Respublikasida amalga oshirilayotgan iqtisodiy islohotlar, investitsiya siyosatining liber-
allashtirilishi hamda ijtimoiy infratuzilmaning rivojlanishi barcha hududlarda o‘sish sur’atlarini oshirishga qaratilgan. 
Shu bilan birga, hududlar o‘rtasidagi rivojlanish tafovutlari — ijtimoiy-iqtisodiy nomutanosibliklar — mamlakatni izchil 
rivojlantirish jarayonida muhim e’tibor talab etuvchi masalalardan biri sifatida namoyon bo‘lmoqda.

Hududlarning rivojlanish darajasini ilmiy asosda baholash, asosiy drayverlar va rivojlanishga ta’sir etuvchi 
omillarni tahlil qilish davlat hududiy siyosatini samarali yuritishda muhim ahamiyatga ega. Zero, hududlar rivo-
jidagi nomutanosibliklarni qisqartirish, resurslardan oqilona va muvozanatli foydalanish hamda mahalliy salohi-
yatni to‘liq ro‘yobga chiqarish mamlakatning umumiy taraqqiyotini ta’minlashga xizmat qiladi.

Mazkur maqolada O‘zbekiston Respublikasi hududlaridagi ijtimoiy-iqtisodiy ko‘rsatkichlar tahlil qilinib, in-
tegral baholash mezonlari ishlab chiqiladi. Bunda aholining iqtisodiy faolligi, bandlik darajasi, yalpi hudud-
iy mahsulot (YHM), sanoat ishlab chiqarishi, ta’lim va sog‘liqni saqlash sifati hamda infratuzilma holati kabi 
ko‘rsatkichlar qamrab olinadi. Tadqiqotning maqsadi — kognitiv va ekonometrik modellashtirish yondashuvla-
rini uyg‘un qo‘llash orqali hududlar rivojlanish darajasini aniqlash va amaliy tavsiyalar ishlab chiqishdan iborat.

M A V Z U G A  O I D  A D A B I Y O T L A R  S H A R H I
Hududiy rivojlanishdagi nomutanosibliklarni baholash masalasi jahon iqtisodiy adabiyotida keng o‘rganil-

gan. Mahalliy olim Abdullayev F.O. o‘zining DSc dissertatsiyasida hududlarning ijtimoiy-iqtisodiy rivojlanishini 
ekonometrik baholash metodologiyasini takomillashtirishga oid muhim ilmiy natijalarni taqdim etgan [1]. Ush-
bu ishda hududlararo tafovutlarni tahlil qilishning uslubiy asoslari belgilangan bo‘lib, biz mazkur metodologik 
asosni 2023–2024-yillar ma’lumotlari asosida kengaytirdik hamda yangi omillar — shifoxonalar soni va qurilish 
ishlari hajmini qo‘shdik.

Xorijiy tadqiqotlarda hududiy nomutanosibliklarni kognitiv yondashuv asosida o‘rganish tobora keng 
qo‘llanilmoqda. Kognitiv modellashtirish inson va tizim xatti-harakatlarini imitatsiya qilishda samarali vosita 
bo‘lib, murakkab ijtimoiy-iqtisodiy tizimlarni baholashda yuqori amaliy ahamiyat kasb etadi. Pirson korrelyatsiya 
mezoni esa omillar va natijalar o‘rtasidagi bog‘liqlikni aniqlashda klassik ekonometrik vosita sifatida foydala-
niladi. Lotsman modelini o‘zgaruvchan konstantalar usuli orqali ifodalash hududiy ta’sirni matematik aniqlik 
bilan modellashtirish imkonini beradi.

TA D Q I Q O T  M E T O D O L O G I YA S I
Tadqiqotda ikkita asosiy model qo‘llanildi:
(1) kognitiv modellashtirish — Lotsman modeli asosida o‘zgaruvchan konstantalar usuli orqali hududning 

ijtimoiy-iqtisodiy rivojlanishini baholash;
(2) ekonometrik modellashtirish — Pirson korrelyatsiya mezoni, ball usuli va Eyler usuli uyg‘un holda 

qo‘llanildi.
Omil komponentlari quyidagilardan iborat:
(1) aholining iqtisodiy faollik darajasi (x1);
(2) raqamlashtirish darajasi (x2);
(3) ishsizlik darajasi (x3);
(4) ta’lim darajasi (x4);
(5) sanoatlashuv darajasi (x5);
(6) aholi jon boshiga umumiy daromadlar (x6);
(7) shifoxona muassasalari soni (x7);
(8) qurilish ishlari hajmi (x8).
Kognitiv model. Asosiy tenglama quyidagi shaklda ifodalanadi:
G = F × T → yn+1 = Σ(Cn+1·xn+1 · Cn+1·φn+1)  (1)
bu yerda G — maqsad (rivojlanish ko‘rsatkichi), F — sa’y-harakatlar (omillar ta’siri), T — vaqt. O‘zgaru-

vchan konstantalar usuli orqali hududlar uchun integral ko‘rsatkich quyidagicha hisoblanadi:
yn+1 = Cn+1·xn+1 · Cn+1·φn+1  (2)
Ekonometrik model. Pirson korrelyatsiya mezoni asosida omil komponentlarining hudud rivojlanishiga 

ta’sir darajasi Rz orqali aniqlanadi. Eyler usuli doirasida umumiy ta’sir taqsimoti quyidagicha ifodalanadi:
ρ(L) = Σ E[Li | L/exp(bn·Xkn) = ρ(Lbn/Xkn)]  (3)
Rivojlanish samaradorligi ko‘rsatkichi (IRsam) esa quyidagicha aniqlanadi:
IRsam = Rz · ρ(Ln)  (4)
Informatsion baza sifatida O‘zbekiston Respublikasi Statistika agentligining 2023–2024-yillarga oid rasmiy 

ma’lumotlaridan foydalanildi.

T A H L I L  V A  N A T I J A L A R
Hududlar kesimida ijtimoiy-iqtisodiy rivojlanish ko‘rsatkichlarini kompleks tahlil qilish maqsadida asosiy 

omil komponentlari bo‘yicha dastlabki statistik ma’lumotlar shakllantirildi. Ushbu ma’lumotlar 2023–2024-yillar 
kesimida hududlarning rivojlanish dinamikasini baholash va keyingi hisob-kitoblar uchun asos bo‘lib xizmat 
qiladi (1-jadval).

1-jadval
O‘zbekiston Respublikasi hududlari bo‘yicha dastlabki ma’lumotlar (2023–2024-yy.)

Hudud x1 (faollik, 
%)

x2 (raq., 
%)

x3 (ishs., 
%) x4 (ta’lim) x5 

(sanoat)
x6 

(daromad) x7 (shifox.) x8 (quril.)

Qoraqalpog‘iston 
Respublikasi 67,7/68,2 1,9/1,9 5,5/5,5 5,4/5,7 2,8/2,8 5,1/4,9 5,0/4,2 3,9/3,5

Andijon 75,9/74,3 2,2/2,2 9,8/9,2 8,4/8,6 11,5/10,5 6,5/6,4 12,3/12,7 5,3/5,2
Buxoro 73,4/71,5 2,5/2,3 5,4/5,5 5,9/5,6 5,0/4,9 8,2/8,0 7,2/8,3 7,0/6,8
Jizzax 71,5/70,1 0,9/0,9 4,2/4,2 4,4/4,4 3,0/2,9 5,9/5,7 4,2/4,1 2,9/2,6

Qashqadaryo 66,8/69,0 2,0/2,0 9,4/9,7 11,1/10,9 4,5/4,5 5,5/5,4 6,9/7,4 6,8/6,3
Navoiy 74,5/74,2 1,4/1,3 2,8/2,7 2,8/3,0 15,9/16,9 11,0/11,1 3,0/2,8 5,1/5,7

Namangan 70,8/70,7 2,0/1,9 8,3/8,2 7,4/5,5 3,4/3,7 5,2/4,9 8,7/8,3 5,7/5,4
Samarqand 69,7/68,5 3,5/3,8 10,4/10,3 11,8/12,0 5,1/5,3 5,6/5,6 9,1/8,8 6,4/6,2
Surxondaryo 68,8/67,8 1,5/1,5 7,9/7,7 8,5/8,3 1,4/1,6 5,5/5,2 5,1/5,4 5,7/5,3

Sirdaryo 68,8/69,4 1,3/1,2 2,6/2,6 2,3/2,5 2,4/2,3 5,7/5,5 3,1/3,1 2,5/2,0
Toshkent viloyati 77,5/76,7 4,3/3,9 8,8/9,1 7,2/7,5 16,7/16,1 7,3/7,3 7,8/8,1 10,6/11,8

Farg‘ona 73,6/72,3 3,6/3,4 11,6/12,0 10,3/10,8 5,6/5,3 5,8/5,6 9,8/9,5 7,4/6,5
Xorazm 71,6/70,0 2,1/1,9 5,4/5,4 6,2/6,3 3,4/3,3 6,9/6,8 5,7/5,3 4,5/4,6

Toshkent shahri 87,0/86,2 70,6/71,6 7,8/8,0 8,4/8,9 19,4/19,9 15,9/17,6 11,9/11,8 26,2/28,3

Manba: O‘zbekiston Respublikasi Statistika agentligi ma’lumotlari asosida muallif hisob-kitoblari.

Lotsman modeli asosida hududlarning kognitiv baholash natijalari 2-jadvalda keltirilgan. Mazkur model 
doirasida har bir hudud uchun Сn+1·xn+1·Сn+1·φn+1 integral ko‘rsatkichi hisoblanib, rivojlanish salohiyati aniqlan-
gan (2-jadval).

2-jadval
Kognitiv modellashtirish natijalari (2023–2024-yy.)

Hudud 2023 y. Cn+1·xn+1 2023 y. xn+1·φn+1 2024 y. Cn+1·xn+1 2024 y. xn+1·φn+1 Baho (2024)

O‘zbekiston Respublikasi 583578,2 6980,6 1167578,9 13966,3 1,000

Qoraqalpog‘iston Respublikasi 3708,6 80,1 65400,8 1415,6 0,022

Andijon 1374,0 133,4 2530,9 248,1 0,098
Buxoro 1111,8 102,0 2536,3 235,9 0,093
Jizzax 698,8 74,0 1672,9 180,9 0,108
Navoiy 9,65 72,2 2478,9 260,9 0,105

Namangan 9,65 112,4 2079,5 220,1 0,106
Samarqand 11,6 158,8 2804,7 241,8 0,086

Sirdaryo 8,75 54,8 1374,6 159,8 0,116
Toshkent viloyati 10,0 152,5 2871,1 294,5 0,103

Farg‘ona 12,75 166,4 3667,7 293,4 0,080
Xorazm 11,0 81,0 2342,5 214,9 0,092

Toshkent shahri 17,3 675,8 14724,0 831,9 0,056
Manba: Muallif hisob-kitoblari.

Kognitiv modellashtirish natijalari shuni ko‘rsatdiki, 2024-yilda Sirdaryo viloyati (0,116) va Jizzax viloyati 
(0,108) nisbatan yuqori bahoga ega. Toshkent shahri (0,056) va Farg‘ona viloyati (0,080) esa nisbatan past 
ko‘rsatkichni namoyon etgan. Bu holat umumiy iqtisodiy faollik yuqori bo‘lishiga qaramay, ayrim omillarning 
ijtimoiy-iqtisodiy rivojlanishga ta’siri hali to‘liq darajada namoyon bo‘lmayotganini anglatadi.

[1-rasm. Kognitiv modellashtirish natijalari diagrammasi — muallif ishlanmasi]
Pirson korrelyatsiya mezoni va Eyler usuli asosida amalga oshirilgan ekonometrik baholash natijalari 3-jad-

valda keltirilgan. Bu yerda ρ(Ln…) ko‘rsatkichi omil komponentlarining rivojlanishga ta’sir ehtimolini ifodalaydi.

3-jadval
Ekonometrik modellashtirish natijalari (2023–2024-yy.)

Hudud Lbn (2023) Lbn (2024) Xkn (2023) Xkn (2024) ρ(L) (2023) ρ(L) (2024) O‘zgarish
Qoraqalpog‘iston 

Respublikasi 30,227 29,913 4,127 4,173 0,041 0,042 ▲

Andijon 23,276 23,303 3,202 3,230 0,032 0,032 —
Buxoro 37,978 38,663 3,641 3,714 0,036 0,037 ▲
Jizzax 37,406 37,808 4,269 4,370 0,043 0,044 ▲

Qashqadaryo 23,275 23,109 3,471 3,504 0,035 0,035 —
Navoiy 71,628 75,918 4,319 4,422 0,043 0,044 ▲

Namangan 21,746 21,480 3,471 3,537 0,035 0,035 —
Samarqand 17,403 16,745 2,971 2,925 0,030 0,029 ▼
Surxondaryo 26,386 25,641 3,714 3,752 0,037 0,038 ▲

Sirdaryo 49,076 50,209 4,952 5,088 0,050 0,051 ▲
Toshkent viloyati 22,469 23,724 2,971 3,044 0,030 0,030 —

Farg‘ona 16,687 16,402 2,857 2,902 0,029 0,029 —
Xorazm 41,225 40,623 4,127 4,127 0,041 0,041 —

Toshkent shahri 11,722 12,220 1,451 1,407 0,015 0,014 ▼

Manba: Muallif hisob-kitoblari. ▲ — o‘sish, ▼ — pasayish, — — o‘zgarishsiz.

Ekonometrik tahlil natijalari shuni ko‘rsatadiki, Navoiy viloyati 2023 va 2024-yillarda Lbn ko‘rsatkichi 
bo‘yicha eng yuqori darajada turadi (mos ravishda 71,628 va 75,918). Bu holat ushbu hududda iqtisodiy faol-
likning yuqoriligi, sanoat salohiyatining rivojlanganligi hamda investitsiyalarni jalb etishdagi samaradorlik bilan 
izohlanadi. Sirdaryo viloyati esa ρ(L) ko‘rsatkichi bo‘yicha eng yuqori natijani qayd etdi (0,050 → 0,051). Tosh-
kent shahri (0,015 → 0,014) va Samarqand viloyati (0,030 → 0,029) esa nisbatan pasayish tendensiyasini 
namoyon etdi.

Ikkala modelni qiyosiy tahlil qilish natijasida aniqlanishicha, approksimatsiya tenglamasi y = 8,4976·ln(x) 
– 5,7106 ko‘rinishida bo‘lib, R² = 0,4252 determinatsiya koeffitsiyenti hududlar o‘rtasida ma’lum darajada ta-
fovutlar mavjudligini tasdiqlaydi. Bu kognitiv va iqtisodiy omillarning ta’siri hududlar kesimida sezilarli o‘zgaru-
vchanlikka ega ekanini ko‘rsatadi.

Kognitiv model ehtimoliy xavf omillarini hisobga olgan holda kompleks baholash imkonini beradi, bu esa 
uning prognozlash salohiyatini oshiradi. Ekonometrik model esa omil komponentlari va natijalar o‘rtasidagi 
bog‘liqlikni aniqlashda samarali vosita hisoblanadi, biroq ba’zi noaniqlik omillarini to‘liq qamrab olmasligi mum-
kin. Shu bois, har ikkala yondashuvni uyg‘un holda qo‘llash eng maqbul natijani ta’minlaydi.

4-jadval
Omil komponentlarining ta’sir ko‘lami shkalasi

Diapazon Daraja Izoh

0 – 0,3 Past ta’sir Omillar rivojlanishga kam ta’sir ko‘rsatadi. Qo‘shimcha rivojlantiruvchi dasturlarni joriy 
etish maqsadga muvofiq.

0,3 – 0,8 O‘rta ta’sir Omillar ijtimoiy-iqtisodiy rivojlanishga sezilarli ta’sir ko‘rsatadi; maqsadli 
optimallashtirish zarur.

0,8 dan yuqori Yuqori ta’sir Omillar hududiy rivojlanishga kuchli ijobiy ta’sir ko‘rsatadi.
Manba: Abdullayev F.O. (2024) asosida muallif tomonidan tuzildi.

X U L O S A  VA  TA K L I F L A R
Ushbu tadqiqotda O‘zbekiston Respublikasi hududlarining ijtimoiy-iqtisodiy rivojlanishini baholashda kog-

nitiv va ekonometrik modellashtirish yondashuvlarini uyg‘un qo‘llashning samaradorligi asoslab berildi. Asosiy 
xulosalar quyidagilardan iborat:

1.	 Hududlar o‘rtasida ijtimoiy-iqtisodiy rivojlanish darajasida sezilarli tafovutlar mavjud. 2023–2024-yil-
larda barcha hududlar bo‘yicha ta’sir ehtimoli ko‘rsatkichi (ρ) 0,014 dan 0,116 gacha diapazonda shakllangan.

2.	 Navoiy viloyati Lbn ko‘rsatkichi (75,918) bo‘yicha yetakchi o‘rinni egallaydi. Bu natija hududda sanoat 
salohiyatining yuqoriligi va investitsiyalarni samarali jalb etish bilan bog‘liq.

3.	 Sirdaryo viloyati ρ(L) ko‘rsatkichi (0,051) bo‘yicha yuqori rivojlanish salohiyatini namoyon etadi. Bu 
hududda iqtisodiy omillarning ijtimoiy tizim bilan uyg‘unlashuvi samarali kechmoqda.

4.	 Toshkent shahri ρ(L) = 0,014 ko‘rsatkichi bilan nisbatan past darajani ko‘rsatdi. Bu holat yuqori iqtisodiy 
faollik (86,2%) mavjud bo‘lishiga qaramay, ayrim omillarning ijtimoiy rivojlanishga ta’sirini yanada kuchaytirish 
imkoniyatlari mavjudligini anglatadi.

5.	 Kognitiv model ehtimoliy omillarni hisobga olgan holda kompleks baholash imkonini beradi va shu 
jihatdan real jarayonlarga yaqinroq natijalarni taqdim etadi.

Taklif va tavsiyalar:
−	 Past ρ(L) ko‘rsatkichiga ega hududlarda (Toshkent shahri, Farg‘ona, Samarqand) maqsadli investitsiya 

dasturlarini ishlab chiqish maqsadga muvofiq.
−	 Hududiy boshqaruv organlari iqtisodiy rivojlanishda ta’lim sifati va bandlik darajasiga alohida e’tibor 

qaratishi lozim.
−	 Rivojlanish indekslarini muntazam monitoring qilish mexanizmini joriy etish tavsiya etiladi.
−	 Ishlab chiqilgan integral modelni davlat hududiy siyosati hujjatlarini ishlab chiqishda metodik asos si-

fatida qo‘llash maqsadga muvofiq.

